
〈稱服之為。勉在益恭。竊慕循墻之戒。庶幾補報。仰答吹嘘。謝運判奉議狀。右其。叨奉綸言。誤參漕計。已涓辰而視事。幸聯職以依仁。恭以某官。〉

〈器業淵宏。材猷髙邁。蚤致身於膴仕暫持節於逺方。積粟阜財一歸於善畫。寬民來吏。乆著於休聲佇膺不次之恩少愜至公之論。某。束裝兼道不〉

〈日趨風。方圖馳懇之勤。遽辱飛文之貺。感慚彌甚敷諭奚周。謝提刑朝議狀。右某。叨奉恩綸。誤參漕計。視事剛辰之吉。竊輝華使之餘恭以某〉

〈官。植操端方。秉心冲厚。以學術濟通識。以德量持髙材。逺方嘗賴於宣風要部復繄於剸劇。此時閩粤。暫煩攬轡之清。不日朝廷。即有封軺之召某。〉

〈依仁兹始。通謁未繇。方馳懇欵之勤。遽辱緘題之貺。其為感怍。曷罄指陳。謝泉州知州陳大夫狀。右某。叨奉恩綸。誤參漕計。涓辰視事。猶在於〉

〈兼行。走介枉書。遽承於厚意。伏以某官。學窮道奥。識照幾先。乆播休聲。蚤膺遴選。榮持使節。已豐湖外之財逺剖州符。暫撫泉南之俗。尚稽通謁。第〉

〈切傾風。更冀保調。以符瞻祝。謝諸州知通狀。右某。誤膺宸命。叨貳漕權。雖瞻覿之尚賖。在誠情而預慰。伏惟某官。忱恂固守。謙厚自拷。先形誨〉

〈牘之勤。如挹風規之茂。感慚彌甚。敷諭奚周。謹奉狀謝。謹狀。謝瀘南畢撫句狀。右某。比者御命之官。涓辰視事。方竊依於鄰庇。尚稽致於郵書。〉

〈先承翰墨之華。愈重情誠之愧。伏惟某官。受材通敏。執節端平。乆參使幕之雄。行迓延恩之渥。佇期還馭。即欵髙標。更丏珍頥。以符善禱。謹奉狀謝。〉

〈賀謝梓州路運。使秦朝散狀。右某。伏讅光膺宸詔。榮領使臺。宣揚王休。慰釋民望恭以運使朝散。材猷髙逺術學宏深。累更委寄之勞。乆著聲〉

〈華之盛。再煩杖節。出臨左蜀之雄。即聽封軺。入踐清途之要。顧惟哀迹。幸邇髙風。在馳慶以未遑。遽貺音之先及。感慙彌甚。敷叙奚周。謝新興元〉

〈知府蒲大夫狀。右某。伏讅光膺詔檢。出領藩條。千里傳聞。同辭相慶。伏惟某官。材猷髙逺。器度博深。嘗持節於此邦。率銜遺惠。慚承流於盛府。盡〉

〈愜先聲。在馳慶以尚稽。遽貺音之首及。感慚固甚。敷諭奚周。謝益憲莊朝奉狀右某。比者叨奉宸恩。誤膺使指。揣薄材而非虒。涉逺道以徒勞。〉

〈夫何天幸之深。獲邇鄰光之盛。况眷存之有素。在嚮徃以無窮。方圖馳懇以上塵。敢謂貽書之先及。悚若芒背。泚然汗顔。恭以某官。德性宏深。誠心〉

〈純固。涵養粹和之氣。從容澄按之餘念舊物而不遺。誘愚衷而加勉。飛章論篤。己銜昔日之恩。詘禮見容。更荷此時之賜。伏謁既拘於營職。瞻風第〉


〈切於馳情。伏望上馬廟朝。精調寢餗。謝前海門徐主簿狀。右某。乆闊緒言。積瞻思而無筭。向緣同事。忻際遇之有涯。旋讅見星之行。遂虛披霧〉

